
Tal i høve til kulturmidlar i Hordaland. Svar på spørsmål frå Aud Karin Oen, SV 
 
 
Aud Karin Oen, SV, hadde slik bestilling til fylkesrådmannen i fylkesutvalet 1. februar 
2018: 
 

«Tal i høve til kulturmidlar i Hordaland. 
Eg ønskjer tal på kr. pr. hovud pr. fylke slik det vart synt til i framlegget frå 
ekspertutvalet i presentasjonen i dag.» 

 
Fylkesrådmannen 28. februar 2018: 
 
I presentasjonen av framlegget til Ekspertutvalet for regionreforma, synte leiar, Terje P. 
Hagen, til statistikk som gjeld fylkesvis fordeling av midlar frå Norsk kulturfond 2012 - 
2016: 
 

Fylke  Tildelingssum  Fylket sin del av 
tilskot  

Tilskot per 
innbyggar (kroner)  

Aust-Agder  3 454 600  0,6  30  
Buskerud  10 441 960  1,9  37  
Finnmark  10 202 948  1,9  134  
Hedmark  3 802 300  0,7  19  
Hordaland  63 513 273  11,8  122  
Møre og Romsdal  5 035 800  0,9  19  
Nordland  21 550 100  4  89  
Nord-Trøndelag  4 795 200  0,9  35  
Oppland  8 624 500  1,6  46  
Oslo og Akershus  293 439 559  54,3  231  
Rogaland  20 611 400  3,8  44  
Sogn og Fjordane  4 347 300  0,8  39  
Svalbard*  216 667  0  101  

Sør-Trøndelag  38 057 460  7  120  
Telemark  9 629 480  1,8  56  
Troms  17 149 593  3,2  104  
Vest-Agder  8 890 471  1,6  48  
Vestfold  9 194 300  1,7  37  
Østfold  7 416 580  1,4  25  
Sum/gjennomsnitt  540 373 491  100  103  
 
Fylkesrådmannen vil presisera at dette ikkje er overføringar til fylkeskommunane, men 
oversikt over korleis tilskot frå Norsk kulturfond fordelar seg fylkesvis. 
 
Når det gjeld bruk av statlege midlar til kultur, utgjer Norsk kulturfond berre ein del av 
biletet. Som lekk i arbeidet med Regional plan for kultur og idrett, gjorde Hordaland 
fylkeskommune i 2013 ei undersøking av statlege overføringar til kultur og idrett i 
Hordaland. Det synte seg, av ulike grunnar, å vera særs vanskeleg å skaffa ei fullstendig 
oversikt på feltet.  
 
Det vart og henta inn ein regional rapport frå Telemarksforskning sin kulturindeks. Denne 
gir eit interessant bilete av feltet, utanom idrett. Fylkesrådmannen vil streka under at 
datagrunnlaget er frå 2011. Telemarksforskning har ikkje oppdatert oversynet med tal frå 
seinare år. Oversynet gjev likevel eit bilete og ein tendens når det gjeld fylkesvis fordeling, 
som i all hovudsak framleis er gjeldande.  
 
I tabellen er teke med overføringar fylkesvis frå Kulturdepartementet (Statsbudsjettet), 
Norsk kulturfond, Riksantikvaren og andre departement. 

Samla finn vi at Hordaland mottek kr 345 millionar over statsbudsjettet, 36,2 millionar frå 
Norsk kulturfond, 23,5 millionar frå Riksantikvaren og 22,6 millionar frå andre 
departement.  
 
Hordaland plasserer seg på 4. plass over fylke som får tilskot over statsbudsjettet (pr. 
innbyggar), 2. plass over fylke som får tilskot av Norsk Kulturfond, 6. plass over fylker 
som får tilskot frå Riksantikvaren og 5. plass over fylke som får tilskot frå andre 
departement.  
 
Totalt fordeles til Hordaland 427,5 statlige, stadbundne millionar til kultur, eller 873 kroner 
pr. innbyggar. Dette er ein 4. plass blant fylka.  
 
Landsgjennomsnittet for statlege tildelingar pr. innbyggar er 627 kroner over 
kulturbudsjettet, 54 kroner frå Kulturfondet, 31 kroner frå Riksantikvaren og 30,5 kroner 
frå andre departement. Samla gir dette eit landsgjennomsnitt på 728 kroner pr. innbyggar. 
 
Tabellen under gjev eit oversyn over statlege tildelingar pr. innbyggar i høve til 
landsgjennomsnittet (100%). 

Tabellen under gjev eit oversyn over korleis statlege overføringar fordelar seg innan 
Hordaland. Data er henta inn frå ulike kjelde og refererer seg til åra 2011, 2012 og 2013. 
Denne tabellen omfattar og tilskot til idrettsføremål. 

